
શ્રીવ્યાડેશ્વરકૃપાકવચમ્

શ્રીગણેશાય નમઃ ।
ગુહાગરસ્થિતઃ સાક્ષાન્મહાવ્યાડેશ્વરઃ શિવઃ ।
પાતુ માં સઙ્કટાત્સત્યં શરણાગતવત્સલઃ॥ ૧॥
સ મામવતુ દુર્ભિક્ષે   સુખે દુઃખે દિને દિને ।
પરિવારં સદા પાતુ સદનં ત્રિપુરાન્તકઃ॥ ૨॥
મમ ચેતશ્ચ બુદ્ધિં  ચ ધૂર્જટી પાતુ મે મનઃ ।
વૃત્તિં  પાતુ પિનાકી મે વ્યવસાયં જટાધરઃ॥ ૩॥
ભૂમૌ તથા પિતૃલોકે લોકનાથઃ સદાશિવઃ ।
સ્વર્ગે રક્ષતુ સર્વેશો મહાદેવશ્ચ સર્વદા॥ ૪॥
શીર્ષં મે શઙ્કરઃ પાતુ ભાલં રક્ષતુ વૈ ભવઃ ।
નેત્રૌ દૃષ્ટિં  નીલકણ્ઠઃ શ્રુતિં  ભૂતેશ્વરસ્તથા॥ ૫॥
ભાર્ગવસ્થાપિતઃ સ્થાણુર્મસ્તકં મે સદાઽવતુ ।
ઘ્રાણં મૃત્યુઞ્જયઃ પાતુ મુખં કોઙ્કણરક્ષકઃ॥ ૬॥
ઓષ્ઠૌ વાણી ચ જિહ્વાં ચ રક્ષતાં ચન્દ્રશેખરઃ ।
કન્ધરામીશ્વરઃ પાતુ ભુજૌ પઞ્ચાનનસ્તથા॥ ૭॥
સ્કન્ધૌ મહેશ્વરઃ પાતુ કરૌ મે શૈલજાપતિઃ ।
હસ્તૌ રક્ષેદાશુતોષો વિશ્વનાથઃ કરાઙ્ગુલીઃ ॥ ૮॥
ભસ્મધારી કરપૃષ્ઠે શૂલી કરતલે તથા ।
હૃદયં પાતુ યોગીશઃ ઉરો મે પાર્વતીપ્રિયઃ॥ ૯॥
જઠરં હવ્યવાણ્નેત્રો નાભિં  ભક્તમનોગતઃ ।
સ્મરાન્તકઃ કટી પાતુ સક્થિની વિમલાન્તરઃ॥ ૧૦॥
ગુહગ્રામેશ્વરઃ પાતુ જઙ્ઘે  ઊરૂ ચ ગુહ્યકમ્ ।

જાનુની સ્થાણુરૂપેણ રક્ષેન્મમ પુરાન્તકઃ॥ ૧૧॥
ગુલ્ફ ગુહપિતા રક્ષેચ્ચરણૌ કુલદૈવતમ્ ।
સર્વાઙ્ગાણિ  વિભૂ રક્ષેત્ ત્વગ્રક્ષેદ્ભયનાશનઃ॥ ૧૨॥
ધર્મં મેઽવતુ સંહર્તા કર્મ રક્ષેત્પિનાકવાન્ ।
પુણ્યં મે પાતુ કાશીશો ધૈર્યં રક્ષતુ વૈ હરઃ॥ ૧૩॥
રુદ્રો મે સન્તતિં  પાતુ પશૂન્પશુપતિસ્તથા ।
વાહનં સર્વગઃ શમ્ભુઃ શીલં ત્ર્યમ્બકવૈભવઃ॥ ૧૪॥
વર્ત્મ કૈલાસનાથશ્ચ પાતુ મે કુલદૈવતમ્ ।
સમ્પદં સામ્બઆનન્દં પાતુ નર્તનપણ્ડિતઃ॥ ૧૫॥
સર્વસ્થાનેષુ કાલેષુ રક્ષેન્માં ગિરિજાપતિઃ ।
કવચસ્મરણેનૈવ પાતુ વ્યાડેશ્વરઃ સ્વયમ્॥ ૧૬॥
પ્રભાતે વા પ્રદોષે વા દિને રાત્ર્યાં પઠેન્નરઃ ।
વિઘ્નાનિ તસ્ય નશ્યેયુઃ સર્વદા સુખભાગ્ભવેત્॥ ૧૭॥
અરુણોદયકાલે વા જપેદ્દીપકસન્નિધૌ ।
અમોઘં કવચં ભૂયાત્પ્રજ્ઞાઙ્કુરપ્રવર્તનમ્ ॥ ૧૮॥
અષ્ટાદશેષુ લોકેષુ રક્ષાં વ્યાડેશ્વરકૃતામ્ ।
પ્રાપ્ય ભક્તો ભવેન્નિત્યં સદા શિવકૃપાઙ્કિતઃ॥ ૧૯॥
ધ્યાયેદ્વ્યાડેશ્વરં નિત્યં જપેન્નામ શિવસ્ય ચ ।
સદ્ધર્મકર્મસંયુક્તઃ સદાચારી સુખી ભવેત્॥ ૨૦॥
એતત્તુ કવચં શ્રદ્ધાભક્તિયુક્તેન ચેતસા ।
દિવાકરકવિપ્રાપ્તં હૃદયાનન્દકારણમ્॥ ૨૧॥
ઇતિ શ્રીઅનન્તસુત-શ્રીદિવાકરવિરચિતં શ્રીવ્યાડેશ્વરકૃપાકવચં સમ્પૂર્ણમ્॥

